
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 
1. Նախագծի ընդունման անհրաժեշտությունը 
[bookmark: _Hlk137728740][bookmark: _Hlk137714513][bookmark: _Hlk137728698][bookmark: _Hlk137714551]Սույն որոշման նախագծի ընդունումը պայմանավորված է 2023թ. սեպտեմբերին Երևանում անցկացվելիք համամասնական ընտրակարգով համայնքի ավագանու հերթական ընտրությունների ընտրական տեղամասերից քվեարկության ընթացքի և քվեարկության արդյունքների ամփոփման գործընթացի տեսանկարահանումը և միաժամանակյա համացանցային հեռարձակումն ապահովելու անհրաժեշտությունից:  Նշված ծառայությունների ձեռքբերման նպատակով 2023թ․ մայիսի 16-ին հայտարարվել է «ԲՏԱՆ-ԲՄԾՁԲ-2023/01» ծածկագրով բաց մրցույթ, որի հայտերի բացումը տեղի է ունեցել 2023թ․ հունիսի 15-ին: Մրցույթին մասնակցել է միայն «Յուքոմ» ՓԲԸ-ն՝ ճանաչվելով ընտրված մասնակից: Նկատի ունենալով, որ ի սկզբանե ֆինանսական միջոցներ նախատեսված չեն եղել, գնման գործընթացը կազմակերպվել է «Գնումների մասին» ՀՀ օրենքի 15-րդ հոդվածի 6-րդ մասի համաձայն: Գնման գինը կազմել է 210,000.0 հազար դրամ, իսկ մասնակցի առաջարկածը՝ 198,000.0  հազար դրամ: Պայմանագիրը կնքվել է 2023 թվականի հունիսի 29-ին:  
  Նկատի ունենալով, որ ՀՀ բարձր տեխնոլոգիական արդյունաբերության նախարարության 2023 թվականի ՀՀ պետական բյուջեով նշված ծառայությունների համար միջոցներ նախատեսված չեն, սույն որոշման նախագծով առաջարկվում է նշված գումարը հատկացնել ՀՀ կառավարության պահուստային ֆոնդից: 


2. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը կհանգեցնի 2023 թվականի պետական բյուջեի ծախսերի ավելացման 198,000.0 հազար դրամի չափով: 
      
 3. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
Որոշման նախագիծը բխում է  ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրից:

